
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
ছায়া।


চেয়ে থাকি তার আঁখি পানে,—
দৃষ্টি যেন লেখে দীপ্ত লেখা।

নিয়ত নূতন হয় মানে-
যত পড়ি রেখা পরে রেখা।

ওকি গো কোমল অনুরোগে
আত্মমগ্ন সংযমের ছায়া?

সন্ন্যাসিনী? ওই যেন জাগে
আসক্তি-কামনাময়ী জায়া।

উছলিয়া কপোল অধর
সুধা টলে কাঁপিতে কাঁপিতে:

যেন শুদ্ধ করুণার ঝর
ছুটিতেছে বিশ্বটি প্লাবিতে।

ক্ষুদ্র মোর বক্ষের উপর
ঢালি ধারা আদরে নিভৃতে,

সৃজিবে কি স্বচ্ছ সরোবর
পরিপূর্ণ প্রীতির অমৃতে?

